
له ‌یه‌کێک له ‌به‌نده‌ره‌کانی کریستیانادا* ئه‌وکه‌شتییانه‌ی به‌ردیان ده‌گواسته‌وه‌، له ‌نگه‌ریان تێدا ده‌گرت، 
له‌وبه‌نده‌ره‌، چه‌ندمه‌ترێک دوور له‌ ده‌ر‌یاکه‌وه‌، ژوورێکی گچکه‌ی له‌ته‌خته‌ دروستکراوی ڕه‌نگ خۆڵه‌مێشی 

هه‌بوو، درێژی ژووره‌که‌ دوومه‌تر و نیو ده‌بوو، پانییه‌که‌شی که‌متر. 
هه‌ردوو  له‌  دروستکرابوو  که ‌له ‌ئاسن  ئه‌ڵقه‌ڕێزبه‌ند،  دروستکراوی  ته‌خته‌  له‌  ده‌رگایه‌کی  ژووره‌ک��ه‌ 

دیوه‌وه‌ داده‌خرا و دووپه‌نجه‌ره‌ی زۆرگچکه‌ش به‌رانبه‌ریه‌ک له‌دیواری لای ڕاست و چه‌پیدا هه‌بوون. 
له ‌ناوه‌وه‌ دووسه‌کۆی له‌ ته‌خته‌ دروستکراو له‌قه‌د دیواره‌که‌ له‌ ژێر په‌نجه‌ره‌کاندا، به‌درێژی دیواره‌کان 

دروستکرابوون، ئه‌م ژووره‌، کرێکاره‌ به‌ردهه‌ڵگره‌کان بۆ حه‌وانه‌وه‌ له‌ هاویندا به‌کاریان ده‌هێنا. 
چونکی ئێستا نزیکی زستان و جه‌ژنی کریسمس بوو، ئه‌م ژووره‌ که‌ڵکی لێوه‌رنه‌ده‌گیرا، پاسه‌وانه‌کانی 

به‌نده‌ره‌که‌ش هێنده‌ گوێیان پێنه‌ده‌دا. 
شه‌وێک له‌ شه‌وه‌کانی مانگی دێسه‌مبه‌ر بوو نزیکی کریسمس، گه‌رچی به‌فرێکی که‌م ده‌باری، به‌ڵام 
شه‌وێکی زۆرسارد بوو، به‌فر له‌ سه‌ر لوله‌ی دوکه‌ڵکێشی که‌شتی و پاپۆڕه‌کان که‌ڵه‌که‌ ببوو. هه‌واکه‌ ته‌ماوی 
بوو، گه‌رچی گڵۆپه‌کانی به‌نده‌ره‌که‌ش هه‌ڵکرابوون، به‌ڵام تاریکی ته‌مه‌که‌یان بۆ شه‌ق نه‌ده‌کرا، هه‌وایه‌کی 
سه‌خته‌ی  بێده‌نگییه‌  ئه‌و  شتیه‌کان  که‌  له‌  یه‌کێک  ی  جاروبار شووت-  بوو،  خامۆش  و  شێدار  و  سارد 

ده‌شڵه‌قان، تیشکی سوری چرای فه‌نه‌ره‌که‌ش، جار جاره‌ تاریکایی ئه‌وشه‌وه‌ سارده‌ی شه‌قده‌کرد. 
پۆلیسێکی پاسه‌وان، له ‌به‌نده‌ره‌که‌دا ئێشکی ده‌گرت، به‌وناوه‌دا ده‌هات و ده‌چوو، کاتێک گه‌یشته‌ ئاست 
ژووره‌ بچووکه‌که‌ له‌ ژێر چرایه‌کدا ڕاوه‌ستا و کاتژمێره‌‌‌که‌ی به‌رباخه‌ڵی ده‌رهێناو له‌به‌ر ڕۆشنایی چراکه‌دا 

لێی ڕووانی.

کارین، له ‌جه‌ژنی کریسمسدا
ئه‌مالیا سکرام
و: تابان که‌مال

له‌ پڕ گوێی له‌ ده‌نگێک بوو! کاتژمێره‌که‌ی خسته‌وه ‌گیرفانی، که‌مێک ڕاماو گوێقوڵاغ بوو.
دیسان خامۆشیی باڵی کێشایه‌وه‌ به‌سه‌ر به‌نده‌ره‌که‌دا.

پۆلیسه‌که‌ له ‌به‌رخۆیه‌وه‌ گوتی:
نا.... هیچ نه‌بوو!  	-

دیسان کاتژمێره‌که‌ی ده‌رهێنایه‌وه‌.. هه‌مان ده‌نگی بیسته‌وه‌!.
به‌ڵام ئه‌مجاره‌ به‌ته‌واوی دڵنیا بوو که‌ ده‌نگی مرۆڤه‌، چونکه‌ گوێی له‌ وشه‌ی ))هش...هش..(( بوو. 

کابرای پۆلیس به‌ئه‌سپایی کاتژمێره‌که‌ی خسته‌وه‌ گیرفانی و له‌ به‌رخۆیه‌وه‌ گوتی:
دیسان...؟ ! 	-

دوای که‌مێک بێده‌نگبوون، گوێی قوڵاغکرد، له ‌به‌رخۆیه‌وه‌ به‌گومانه‌وه‌ گوتییه‌وه‌: 
ئه‌وه‌ چی بوو؟ ! 	-

ماوه‌یه‌ک ڕاما، دیسان خامۆشیی باڵی کێشایه‌وه‌ به‌سه‌ر به‌نده‌ره‌که‌دا. 
پاسه‌وانه‌که‌، بۆجاری سێیه‌م کاتژمێره‌که‌ی ده‌رهێنایه‌وه‌ و سه‌یرێکی کرد.

کات نزیکه‌ی چواری به‌یانی بوو.
دوای دڵنیابوون له‌ کاته‌که‌، که‌مێک خۆی قیتکرده‌وه‌ و چه‌ند هه‌نگاوێک له‌ ژووره‌که‌ دوورکه‌وته‌وه‌، 

دیسان که‌وته‌ گومانه‌وه‌، وه‌ستاو ئاوڕێکی به‌لای ژووره‌که‌دا دایه‌وه‌ و له‌ به‌رخۆیه‌وه‌ گوتی:
ده‌بێ ده‌نگی چی، یان کێ بووبێت؟ ! 	-

دوای چرکه ‌ساتێک به‌ره‌و ژووره‌که‌ گه‌ڕایه‌وه‌، که ‌نزیک په‌نجه‌ره‌ی ژووره‌که‌ بووه‌وه‌، له‌ وێوه‌ له ‌ناو 
ژووره‌که‌ی ڕووانی، داچڵه‌کی! 

ئاخر شتێکی له ‌ناوژووره‌که‌دا به‌دیکرد. 
ژووره‌که‌وه،  ناو  ده‌گه‌یشته‌  بچووکه‌کانه‌وه‌،  هه‌ردووپه‌نجه‌ره‌  له‌  شه‌وقیان  ژووره‌که،‌  نزیک  چراکانی 

که‌مێک ژووره‌که‌یان ڕووناک کردبووه‌وه‌. 
له‌ناو  که ‌شتێکی  دڵنیابێت،  ت��ه‌واوی  به‌  تا  ژووره‌ک��ه‌،  دایه‌  سه‌رنجی  به‌دیقه‌ته‌وه‌،  زیاتر  پاسه‌وانه‌که 

ژووره‌که‌دا دیوه‌. 
خۆ ڕاسته‌! شتێک له‌ ژووره‌که‌دا دیاره‌، ئه‌وه‌ چییه‌؟ له‌سه‌ر سه‌کۆی ژێر په‌نجه‌ره‌که‌ خۆی گرمۆڵه‌  	–

کردووه‌؟ ! تۆ بڵێی چیبێت؟ چیبکات؟!
له‌ په‌نجه‌ره‌که‌ دوورکه‌وته‌وه‌ و به‌ره‌ولای ده‌رگای ژووره‌که‌ ڕۆیشت، ویستی بیکاته‌وه‌، بۆی نه‌کرایه‌وه‌، 

چونکه‌ له‌ ناوه‌وه‌ داخرابوو. 
پاسه‌وانه‌که‌ له ‌ده‌رگاکه‌یداو به ‌ده‌نگی به‌رز هاواریکرد.

- بیکه‌ره‌وه‌. هه‌رئێستا، ئه‌و ده‌رگایه‌ بکه‌ره‌وه‌! 
پۆلیسه‌که‌؛ گوێی له‌ نووزه‌ نووز و بۆڵه‌ بۆڵێکی کورتبوو، به‌ڵام هیچ حاڵی نه‌بوو. 

به‌  ئه‌مجاره‌  بۆیه‌  نه‌هات،  ژووره‌وه‌  له‌  ده‌نگێک  هیچ  به‌ڵام  بێده‌نگبوو،  چرکه‌ساتێک  که‌  پاسه‌وانه‌که‌ 
تووڕه‌تر و ده‌نگی به‌رزتر، هاواریکرد و به ‌تووندتر له ‌ده‌رگاکه‌یداو گوتی: 

تۆ، ئێوه‌ ئه‌و ده‌رگایه‌ بکه‌نه‌وه‌، ده‌ی زووبیکه‌نه‌وه‌، بزانم کێن؟  	-
ده‌نگێکی کز و له‌رزۆک، وه‌ڵامیدایه‌وه‌. 

+ ئه‌ی خوایه‌ گیان چییه‌؟! که‌س لێره‌ نییه‌.
- بیکه‌ره‌وه‌، خێرا بیکه‌ره‌وه‌، پۆلیسه‌، پۆلیس!

که‌سی ناو ژووره‌که،‌ به‌ ترسه‌وه‌ وه‌ڵامیدایه‌وه‌.
لێره‌  خ��ۆم  بۆ  ن��ه‌ک��ردووه‌،  هیچم  به‌خوا  م��ن!  منم،  ه��ه‌ر  نییه‌،  ک��ه‌س  ؟!  پۆلیس  گیان  خوایه‌  ئ��ه‌ی   +

دانیشتووم!
پۆلیسه‌که‌ به‌رزتر هاواریکرد. 

ده‌بێت هه‌رئێستا، ده‌رگاکه‌ بکه‌یته‌وه‌، ئه‌گینا؟  	-
له‌م کاته‌دا، ده‌رگای ژووره‌که‌ کرایه‌وه‌ و پۆلیسه‌که‌ زۆر به ‌په‌له‌ خۆیکرد به‌ ژووردا و تا ناوه‌ڕاستی 

ژووره‌که‌ نه‌وه‌ستایه‌وه‌. 
 پاسه‌وانه‌که‌، کابرایه‌کی که‌ته ‌و باڵابه‌رز بوو، کڵاوه‌ قوچه‌که‌ی سه‌ری، نزیکی بنمیچی ژووره‌که‌ ببوو. 

تۆ چیت؟ ده‌ر‌گا له‌ پۆلیس ناکه‌یته‌وه‌؟ شێتی؟ 	-
+ ببوره‌ جه‌نابی پۆلیس، ئه‌ها ده‌رگاکه‌م کرده‌وه‌. 

- باشبوو کردته‌وه‌، ئه‌گینا خراپم به‌سه‌ر ده‌هێنایت! تۆ کێیت و کێ ڕێگه‌ی پێداویت بێیته‌ ئێره‌؟!
ده‌نگێکی له‌رزۆک و نزم وه‌ڵامیدایه‌وه‌. 

+ من. کارین- م، خۆم و منداڵه‌که‌م، له‌م ژووره‌دا دانیشتووین. 
کابرای پاسه‌وان که‌مێک ئارام بۆوه‌و وردتر سه‌رنجیدا. 

ژنێکی گه‌نجی بچکۆله‌ و لاواز و باریک، ڕووخسارێکی ڕه‌ق و سپی هه‌ڵگه‌ڕاوی بینی.
پیرتر له‌ ته‌مه‌نه‌که‌ی ده‌هاته‌ به‌رچاو، پاڵتۆیه‌کی قاوه‌یی ئاودامانی شڕ و هه‌لا هه‌لای له‌ به‌ردابوو، یان 
ڕاستر، دابووی به‌خۆیدا، به‌شێوه‌ی دوورین و دیزاینه‌که‌یدا، له‌وه‌ ده‌چوو به‌تازه‌یی جوان و نایاب بووبێت، 
له‌ ژێر ئه‌و پاڵتۆیه‌وه‌، کراسێکی درێژی له‌ به‌ردا بوو، جووتێ پۆستاڵی زل و دڕاو، بێ قه‌یتان له‌ پێیدا بوو، 

په‌نجه‌کانی پێی له ‌پۆستاڵه‌ دڕاوه‌کانه‌وه،‌ هاتبوونه‌ ده‌رێ. 
له‌چكێکی شڕی له‌ سه‌ری ئاڵاندبوو، له‌ ژێر چه‌ناگه‌یدا به‌تووندی گرێی دابوو، پارچه‌ په‌ڕۆیه‌کی وه‌ک 
به‌رهه‌ڵبێن، له‌سه‌ر شانییه‌وه‌ بۆ ناوقه‌دی به‌ستبوو، له‌ناو ئه‌و به‌رهه‌ڵبێنه‌دا، که‌لله‌ی بچووکی منداڵێک دیار 

بوو، منداڵه‌که‌، مژی له‌ مه‌مکه‌ سیس و سپی هه‌ڵگه‌ڕاوه‌که‌ی ژنه‌که‌ ده‌دا. 
ژنه‌، له‌ ناوه‌ڕاستی ژووره‌که‌دا له‌به‌رده‌م پۆلیسه‌که‌دا ڕاوه‌ستابوو، له ‌سه‌رمان هه‌ڵده‌له‌رزی. 

له‌ ڕاستیدا پۆلیسه‌که‌، له‌و دیمه‌نه‌ حه‌په‌سابوو، هیچ قسه‌ی نه‌ده‌کرد، ژنه‌که‌ به‌ نووزه‌یه‌که‌وه‌ له‌ به‌رخۆیه‌وه‌ 
گوتی: 

به‌کاری  که‌سیش  و  هه‌یه‌  لێره‌  ژووره‌  ئه‌م  بکه‌م.  بێزار  که‌س  نه‌مویستووه‌  من  پۆلیس،  جه‌نابی   +
ناهێنێت!.

پۆلیسه‌که‌، له ‌ناخی خۆیدا نیگه‌ران بوو، ئه‌و که‌ هاته‌ ژووره‌وه،‌ نیازی بوو به‌ هه‌ڕه‌شه‌ و پاڵ و جنێو 
ئه‌و که‌سه‌ بکاته‌ ده‌رێ که‌ له‌ ژووره‌که‌دا بوو، به‌ڵام کاتێک ئه‌و ژن و منداڵه‌ بێده‌ره‌تان و داماوه‌ی بینی، 

ته‌واو له‌و ڕایه‌ په‌شیمان بووه‌وه‌. 
کابرای پۆلیس، گوێی له‌ گوته‌کانی کارین ده‌گرت، نیگای چاویشی هه‌رله ‌سه‌ر منداڵه‌ لاواز و گچکه‌که‌ 

بوو، ده‌تگووت، جرجێکی گه‌وره‌یه‌ و خۆی به‌سنگی دایکیدا هه‌ڵواسیوه‌!
پاسه‌وانه‌که‌، به‌جارێ دڵی به‌و دایک و منداڵه‌ ده‌سووتا، بۆیه‌ به‌ده‌نگێکی به‌سۆز و نزم گوتی: 

- ئه‌ی خودای گه‌وره‌! کچه‌که‌م، تۆ لێره‌ چیده‌که‌یت؟!
کاتێک ژنه‌، هه‌ستی به‌سۆز و به‌زه‌یی له‌ ده‌نگی کابرای پۆلیسدا کرد، که‌مێ ئارام و دڵنیا بووه‌وه‌و 

ئه‌وجا دایه‌ پڕمه‌ی گریان!

پۆلیسه‌که‌، ده‌رگای ژووره‌که‌ی داخست و ئه‌وجا ڕوویکرده‌ ژنه‌که‌ و پێیگوت: 
- دانیشه‌، دانیشه‌، به‌و منداڵه‌ی باوه‌شته‌وه‌ ناتوانیت به‌پێوه‌ ڕاوه‌ستیت. دانیشه‌!

ژنه‌که‌، له ‌سه‌ر یه‌کێ له‌ سه‌کۆ ته‌خته‌کانی ژووره‌که‌ دانیشت. 
پۆلیسه‌که‌ش، له‌ سه‌ر سه‌کۆ ته‌خته‌که‌ی به‌رانبه‌ری دانیشت و به‌میهره‌بانییه‌وه‌ لێیپرسی:

- ئێ، پێمبڵێ، چیئه‌که‌یت لێره‌؟ 
ژنه‌، به‌ده‌م هه‌نسکی گریان و به‌زمانێکی فسه‌وه‌ گوتی: 

پاکده‌که‌مه‌وه‌،  ناکه‌م و شوێنه‌که‌ش دوای خۆم  بێزار  بالێره‌ بم! که‌س  بهێڵه‌  تکایه‌  + جه‌نابی پۆلیس، 
نانه‌ی  له‌ته‌  ئه‌و  ته‌نها  خاوێنه‌،  و  نه‌که‌وتووه‌  زه‌ویه‌که‌  له ‌سه‌ر  شتێک  هیچ  پۆلیس،  جه‌نابی  ته‌ماشاکه‌ 
لێیه‌)ده‌ستی بۆ له‌ته‌ نانێک درێژ کرد، له‌سه‌ر زه‌ویه‌که‌ که‌وتبوو(، ئه‌مه‌ش بتڵێکه‌ ئاوی تێدایه‌، به‌ ڕۆژ سواڵ 
ده‌که‌م و به‌شه‌ویش دێمه‌وه‌ ئێره‌..... تکایه‌ بهێڵه‌ بالێره‌ بم، ته‌نها شه‌وان دێمه‌ ئێره‌، تکایه‌ بهێڵه‌ لێره‌ بم، تا 

جێگه‌ی پێشووم وه‌رده‌گرمه‌وه‌، با خانم بگه‌ڕێته‌وه‌، منیش ده‌چمه‌وه‌ جێگه‌که‌ی خۆم. 
سه‌رماشدا  له‌  و  به‌جله‌کانیدا  سوو  چڵمه‌که‌ی  و  سڕی  ده‌ستی  به  لووتی  بێده‌نگبوو،  که‌مێک  کارین، 

هه‌ڵده‌له‌رزی. ‌
پۆلیسه‌که‌ پرسی:
خانم کێیه‌؟! 	-

کارین گوتی: 
نانی  و  مانگی چوار کرۆن  ڕێکه‌وتبووین  له‌ لاده‌ک��رد،  کارم  میهره‌بانه‌ی  ئه‌و خانمه‌  ئۆلسن،  + خانم 

به‌یانیانم بداتێ و منیش گشت ئیشوکارێکی ناوماڵه‌که‌ی بۆ بکه‌م، به‌ڵام ده‌بووایه‌ له‌وێ نه‌مێنم و بڕۆم. 
بۆ؟! 	-

+ ئاخر خانم ئۆلسن مامان بوو، ده‌بوایه‌ بچێت بۆلادێیه‌ک، تا یارمه‌تی ژنێک بدات بۆ منداڵ بوون، ئیتر 
خانم له‌وێ نه‌خۆش که‌وت و تا ئێستا نه‌گه‌ڕاوه‌ته‌وه‌، خانم زۆر میهره‌بان بوو، ده‌یگوت:  ))تاده‌توانیت، له 
‌لای من کاربکه‌((، ئیتر وه‌ک گوتم، خانم ده‌بوایه‌ بڕوات، به‌ڵام.... به‌ڵام ده‌ڵێن بۆ کریسمه‌س ده‌گه‌ڕێته‌وه‌. 

پۆلیسه‌که، ته‌واو نیگه‌ران و بێئارام بوو، به ‌سه‌ربادانه‌وه‌ گوتی:
له‌م  له‌م سه‌رمایه‌دا،  منداڵه‌ ساوایه‌وه‌،  به‌م جله‌ شڕانه‌ و  تۆ  ده‌بێت!  ئه‌ی هاوار! شتی وا چۆن  	-

شوێنه‌دا؟ شتی وانابێت؟ ! تۆ شێتی. 
کارین گوتی: 

+ ئاخر هیچ شوێنێک شکنابه‌‌م، تابچم. 
ئه‌مه‌ی گوت و دایه‌ پڕمه‌ی گریان، هه‌ر به‌ده‌م گریانه‌وه،‌ درێژه‌ی به‌ گوته‌کانیدا. 

+ دوای ئه‌وه‌ی باوکم مرد، باوه‌ژنه‌که‌م له‌ ماڵ کردمیه‌ ده‌ره‌وه‌، که‌سم نه‌بوو یارمه‌تیم بدات. 
پۆلیسه‌که‌ گوتی: 

- ئه‌ی باوکی منداڵه‌که‌ت؟!
کارین، به‌ سه‌رسوڕمانه‌وه‌ گوتی: 

+ باوکی کێ؟! ها؟ باوکی ئه‌م؟ کوڕه‌باوکی چی ! جه‌نابی پۆلیس ئه‌و که‌ی هه‌ستی هه‌یه‌؟
پۆلیسه‌که‌ گوتی: 

چۆن؟! تۆ ده‌توانی، شکاتی لێبکه‌یت و پاره‌ی بۆ به‌خێوکردنی منداڵه‌که‌ت، لێبستێنیت.  	-
+ به‌ڵێ.... به‌ڵی ڕاست ده‌فه‌رموویت، واده‌ڵین، به‌ڵام گه‌ر نه‌زانم له‌کوێیه‌، وه‌ دیارنه‌بێت؟

- چۆن؟ تۆ هه‌ر ناوه‌که‌یم پێبڵی، من ده‌یدۆزمه‌وه‌. 
+ به‌ڵام جه‌نابی پۆلیس، گه‌ر ناوی نه‌زانم و نه‌زانم کێیه‌؟ چیبکه‌م؟!

پۆلیسه‌که‌ به‌ ده‌نگێکی به‌رز، هاواری کرد.
چی؟! ناوی باوکی منداڵه‌که‌ت نازانی و نایناسی کێیه‌؟! 	-

کارین، له‌ حه‌یبه‌تان ده‌ستی خسته‌ سه‌ر ده‌می خۆی و سه‌ری شۆڕکرده‌وه‌ و به‌شه‌رمه‌زارییه‌وه‌، له‌ 
ژێر لێوه‌وه‌ گوتی: 

+ نا ! نازانم كێیه‌ و ناوی چییه‌!
ده‌ستیشی هه‌ر له ‌سه‌ر ده‌می بوو. 

پۆلیسه‌که‌،‌ هه‌رگیز له ‌ژیانیدا شتی واسه‌مه‌ره‌ی نه‌بیستبوو، واقی وڕمابوو، به‌ توڕه‌ییه‌وه‌ گوتی: 
کێیه‌و  نا‌زانی  بوویت و  گه‌ڵیدا  له‌  ئه‌ی چۆن،  نه‌بیستووه‌!  ماناو سه‌مه‌ره‌م  بێ  وا  ژیانمدا، شتی  له‌   -

ناشزانی ناوی چییه‌؟ ئه‌ی چۆن، ئه‌م به‌ڵایه‌ ڕوویدا ‌ها؟ ها؟!
کارین گوتی: 

ئیتر دوای ئه‌وه‌  ب��وو......  له‌گه‌ڵمدا  ب��وو...... کاتێکی که‌م  + شه‌وێکیان، له‌ سه‌رجاده‌ بووم، زۆرتاریک 
هه‌رگیز نه‌مبینییه‌وه‌.......!

پۆلیسه‌که‌ هه‌ربه‌ توڕه‌ییه‌وه‌ گوتی: 
ئه‌ی باشه‌، له‌ که‌ست نه‌پرسی؟ ! نه‌گه‌ڕای به‌شوێنیدا؟ 	-

+ به‌ڵێ، زۆرجار له‌ خه‌ڵکم پرسیوه‌، به‌ڵام که‌س نه‌یده‌ناسی... ئیتر منیش بێ هیوا بووم له‌پرسین و 
بێزار بووم... پێموابێ شوان، یان چێوار بوو..، چونکه‌ بۆنی مانگاو ئه‌سپی لێده‌هات... ڕه‌نگه‌ چووبێته‌وه‌ بۆ 

لادێ، نازانم!
پۆلیسه‌که‌، به‌توڕه‌یی و هه‌راسانییه‌وه‌ گوتی: 

- ئه‌ی خوایه‌ هاوار! کچم ده‌بێت بچیت، خۆت له‌ خانه‌ی داڵده‌ی هه‌ژاران، ناو نووس بکه‌یت......
پۆلیسه‌که‌، زیاتر ده‌نگی به‌رزکرده‌وه‌....

- کچم ده‌بێت بچیت، باله‌م چه‌رمه‌سه‌رییه‌ ڕزگارتان بێت!
کارین، که‌مێک ده‌نگی به‌رزکرده‌وه‌ و وه‌ڵامی دایه‌وه‌:

+ نا....... جه‌نابی پۆلیس.... نا ئه‌وه‌ ناکه‌م!
- ئاخر باشتره‌ بچیت کچم.... هیچ نه‌بێت، خواردن بۆ خۆت و منداڵه‌که‌ت دابین ده‌که‌یت و جێگایه‌کت 

ده‌ده‌نێ تا تیایدا بخه‌ویت. هیچ نه‌بێت له‌م ژووره‌ سارده‌ باشتره‌!
کارین گوتی:

+ با خانم بێته‌وه‌...، ئه‌و زۆر میهره‌بانه‌، چوارکرۆنی پاره‌ی ئه‌م مانگه‌م ده‌داتێ.....، ژنێک ده‌ناسم، به‌سێ 
کرۆن، شوێنێکم ده‌داتێ تێیدا بخه‌وم و به‌ڕۆژیش، ئاگای له‌ منداڵه‌که‌م ده‌بێت، تا له‌ ئیش و کاری خانم 
وڵسن ده‌بمه‌وه‌، دواییش ئیش و کاری ناوماڵ بۆ ئه‌و ده‌که‌م، ئیتر وابزانم هه‌موو شتێک به‌ باشی ده‌ڕوات 

و پێویستم به‌ هیچ نابێت.... هه‌ر ئه‌و خانمه‌ بێته‌وه‌.... ده‌ڵێن بۆ کریسمه‌س دێته‌وه‌. 
پۆلیسه‌که‌، به‌ نابه‌دڵیی به‌وقسانه‌ ڕازیبوو، به‌ڵام گوتی: 

- باشه‌، کچم تۆ گه‌وره‌یت و خۆت باشتر ده‌زانیت، چیده‌که‌یت. به‌ڵام نابێت لێره‌ بمێنیته‌وه‌.
کارین گوتی:

+ تکایه‌ به‌س با به ‌شه‌و لێره‌ بم.. هه‌ر به‌ شه‌و. هیچ ده‌بێت؟ خۆ هیچ نابێت! تو خوا، جه‌نابی پۆلیس 

لێگه‌ڕێ به‌س با به ‌شه‌و لێره‌بم، هه‌تا خانم دێته‌وه‌... به ‌خوا نایه‌ڵم منداڵه‌که‌شم بگری و ده‌نگی بێت. به‌س 
هه‌تا خانم دێته‌وه‌! 

پۆلیسه‌که‌، به ‌نیگایه‌کی پڕ به‌زه‌ییه‌وه‌ ته‌ماشایه‌کی جله‌ شڕه‌کانی کارینی کرد و گوتی:
- ئاخر کچم، خۆت و منداڵه‌که‌ت ڕه‌قده‌بنه‌وه، ئێره‌ زۆرسارده‌!

کارین گوتی: 
+ ئێره‌ باشتره‌ تا له‌سه‌ر جاده‌ بنووین، هه‌تا خانم دێته‌وه‌. 

پۆلیسه‌که‌، پشت سه‌ری خۆی ده‌خوراند و به‌ ده‌نگێکی که‌مێ به‌رزتر گوتی:
- ئه‌وه‌ی ڕاستی بێت، ده‌بێت بتبه‌م بۆ پۆلیسخانه‌!

کارین ڕاچڵه‌کی و هاته‌ به‌رده‌م پۆلیسه‌که‌ و به‌ده‌نگێکی فه‌رمانییه‌وه‌ گوتی:
+ نا... نا... شتی وامه‌که‌... نا...

به‌ ده‌سته‌ ته‌زیوه‌ له‌ رزۆکه‌کانی ده‌ستی پۆلیسه‌که‌ی گرت، له‌ ڕووخساریشیدا پاڕانه‌وه‌ دیار بوو...
+ تکایه‌ وامه‌که‌... لێتده‌پاڕێمه‌وه‌... توخوا به‌س بهێڵه‌ به‌شه‌وان لێره‌ بم. تا خانم دێته‌وه‌. 

پۆلیسه‌که‌، نه‌یده‌زانی چیبکات و چۆنی وه‌ڵامبداته‌وه‌. به‌ بۆڵه‌ بۆڵه‌وه‌ گوتی: 
- ئێ... ئێ، به‌ڵام هێشتا سێ ڕۆژی ماوه‌ بۆ کریسمه‌س...

له‌سه‌ر سه‌کۆ ته‌خته‌که‌ هه‌ڵسا و به‌ده‌نگێکی پڕ له ‌گومانه‌وه‌ گوتی:
- باشه‌.... بڵێم چی..... ده‌توانیت تا کریسمه‌س لێره‌ بیت، زیاتر نا...، ده‌شبێت بیرت هه‌بێ، نابێ که‌س 

بزانێت، که‌ خۆت و منداڵه‌که‌ت لێره‌ن.....باشه‌!
کارین، به‌ده‌نگێکی به‌رز و به‌خۆشییه‌وه‌ گوتی:

+ ئه‌ی خوات لێ ڕازیبێت... زۆر سوپاس، هه‌رواده‌که‌م، خه‌مت نه‌بێت. 
پۆلیسه‌که‌، به‌ره‌و ده‌رگای ژووره‌که‌ ده‌ڕۆیشت و هێشتا هه‌ر گومان له‌ ده‌نگیدا هه‌بوو، به‌نیگه‌رانییه‌وه‌ 

گوتی: 
ده‌بێت به‌ یانیان زوو، پێش سه‌عات شه‌ش، لێره‌ بڕۆیت.  	-

هه‌ربه‌گومانیشه‌وه‌، له ‌ژووره‌که‌ چووه‌ ده‌ره‌وه‌.

له‌نزیک  تێپه‌ڕی،  ژووره‌ک��ه‌دا  به‌لای  پۆلیسه‌که‌  کات،  هه‌مان  نزیکه‌ی  به‌سه‌رهاته‌،  ئه‌و  دوای  شه‌وێک 
په‌نجه‌ره‌ی ژووره‌که‌، ڕاوه‌ستا و ته‌ماشایه‌کی ناو ژووره‌که‌ی کرد، بینی وا کارین سه‌ری نابوو به‌ قه‌راغی 
په‌نجه‌ره‌که‌ی ئه‌وبه‌ره‌وه‌ و لایه‌کی ڕووخساری دیار بوو، مه‌مکی له‌ ده‌می منداڵه‌که‌ی نابوو، ته‌واو ئارام و 

بێجووڵه‌، له‌وه‌ده‌چوو نووستبن!

به‌ درێژایی ئه‌و سێ ڕۆژه‌ی پێش کریسمه‌س، هه‌وا ته‌واو ساردبوو، شه‌وان دار و به‌رد ده‌بووه‌ شه‌خته‌ 
و به‌ڕۆژیش، ده‌، دوازده‌ پله‌ی ژێر سفر بوو، هه‌وای سارد، وه‌ک گوێزان ڕووخساری شه‌قار ده‌کرد. 
هه‌ردوو په‌نجه‌ره‌ بچووکه‌کانی ژووره‌که‌، به‌ز‌وقم داپۆشرابوون. به‌ئاسته‌م ناوژووره‌که‌ت ده‌بینی. 

وه‌ک  هه‌بوو،  ه��ه‌وادا  له‌  زۆر  شێیه‌کی  شکابوو،  سه‌رماکه‌  ته‌شقی  کریسمه‌س،  جه‌ژنی  پێش  ڕۆژێ 
نمه‌ ده‌باری. به‌فری سه‌ر لوله‌کێشی پاپۆڕه‌کان و چلوره‌ی گوێسه‌بانه‌کان، زۆر له‌ سه‌ر خۆ و به‌هێمنی 

ده‌توانه‌وه‌. 

کات دوای نیوه‌ڕۆ بوو، نزیکه‌ی سه‌عات دوو، پۆلیسه‌که‌، هه‌رچه‌نده‌ پشوو بوو، دوو ڕۆژ بوو به‌ هۆی 
نه‌خۆشییه‌وه‌ له‌ کار مه‌ره‌خه‌س کرابوو. دکتۆر پشووی دابوویه‌، به‌ڵام ئه‌و دوای نیوه‌ڕۆیه‌، به‌ کارێکی 

تایبه‌تی خۆی هاتبووه‌ به‌نده‌ره‌که‌، بۆ بینینی یه‌کێ له‌ که‌شتیه‌وانه‌کان. 
و  کارین  یه‌کسه‌ر  بینی  ژووره‌ک��ه‌ی  که‌  دووره‌وه،‌  هه‌رله‌  به‌ڵام  ژووره‌ک��ه‌وه‌،  له‌  بوو  دوور  گه‌رچی 
منداڵه‌که‌ی وه‌بیر هاته‌وه‌، هه‌ستێکی سه‌یری له‌لا دروستبوو، به‌ ده‌ست خۆی نه‌بوو، هه‌سته‌که‌ی به‌ره‌ولای 

ژووره‌که‌ په‌لکێشی کرد، که‌ گه‌یشته‌ نزیک ژووره‌که‌ و له ‌په‌نجه‌ره‌که‌وه‌ نیگایه‌کی کرد.. ڕاچڵه‌کی.....
شڵه‌ژا.... دیتی، کارین و منداڵه‌که‌ی، به‌ هه‌مان شێوه‌ی دووشه‌و له‌وه‌وبه‌ر، له ‌هه‌مان جێگه‌ی خۆیاندا و 

به‌ هه‌مان شێوه‌، بێجوڵه‌ن. 
زۆر شڵه‌ژا و له‌ به‌رخۆیه‌وه‌، که‌وته‌ قسه‌کردن. 

- چۆن ؟! دوو ڕۆژ به‌ هه‌مان شێوه ‌؟! جا خۆ له‌و ژووره‌ سارد و سڕه‌دا، ئێستا ڕه‌قبوونه‌ته‌وه‌... نا.... 
نا... تۆبڵێیت؟

پاڵێکی نا به‌ده‌رگاکه‌وه‌، نه‌کرایه‌وه‌، له‌ودیوه‌وه‌ داخرابوو. 
شیشێکی درێژی هێنا، په‌نجه‌ره‌که‌ی شکاند و له‌وێوه‌ ئه‌ڵقه‌ ڕێزی ده‌رگاکه‌ی کرده‌وه‌. 

منداڵه‌که‌شی هه‌ربه‌ده‌م  ! کارین ڕه‌قبۆته‌وه‌ و  دیتی  به ‌حه‌په‌ساوییه‌وه‌ چووه‌ ژوورێ... واقی وڕما... 
مه‌مک مژینی دایکیه‌وه‌ ڕه‌قهه‌ڵاتووه‌........ چه‌ند دڵۆپه‌ خوێنێکی به‌ستوو له‌ گۆی مه‌مکی کارینه‌وه‌ تکابۆوه‌ 

سه‌ر چه‌ناگه‌ی منداڵه‌که‌. 
ڕووخساری کارین، گه‌رچی ته‌واو سپی هه‌ڵگه‌ڕابوو، به‌ڵام زۆر هێمن بوو، زه‌رده‌خه‌نه‌یه‌کی منداڵانه‌ش 

به‌سه‌ر لێویه‌وه‌ ڕه‌قه‌ڵاتبوو...
کابرای پۆلیس، به‌جارێ په‌شۆکا بوو، له‌به‌رخۆیه‌وه‌ قسه‌ی ده‌کرد.....

- ئه‌ی خوایه‌ گیان، ئه‌م کاره‌ساته‌ دڵته‌زێنه‌، چی بوو، به‌م ئێواره‌ی جه‌ژنه‌؟
‎‎که‌مێک ڕاما و دیسان گوتی: 

خودا کاری خۆی باشتر ده‌زانێت! ڕه‌نگه‌ ئه‌مه‌ بۆ هه‌ردووکیان باشتر بێت؟! 	-
هه‌ناسه‌یه‌کی ساردی هه‌ڵکێشا و به‌ دڵته‌نگی له ‌ژووره‌که‌ چووه‌ ده‌رێ و ده‌رگاکه‌ی داخست، به‌ په‌له‌ 

به‌ره‌و پۆلیسخانه‌ ڕۆیشت، تا له‌و کاره‌ساته‌ ئاگاداریان بکاته‌وه‌. 
 

دیکه‌  تا چی  ڕووخاند،  ژووره‌که‌یان  به‌نده‌ره‌که‌،  به‌رپرسانی  کریسمه‌س  جه‌ژنی  دوای  ڕۆژی  یه‌که‌م 
نه‌بێت به‌ په‌ناگای به‌ڕه‌ڵاکان!

___________________________________
 * کریستیانا، ناوی جارانی ئۆسلۆ بوو.

کریسمس. جه‌ژنی مه‌سیحیه‌کانه‌ پێش ساڵی نوێ. 	•
سه‌رچاوه‌: ئه‌م چیرۆکه‌ له‌ ساڵی 1885 دا نووسراوه‌و هه‌مان کات له‌چاپدراوه‌.

Karens jul 
1885 Fortelling

.Oslo ,1975 Gyldendal

* ئه‌مالیا سکرا‌م
 ئه‌مالیا سکرا‌م، یه‌کێکه‌ له‌ نووسه‌ره‌ به‌ناوبانگه‌کانی نه‌رویج، وه‌ک ژنێکی ڕادیکاڵ، ناوبانگی ده‌رکردووه‌، 
له‌ ڕۆمانه‌کانیا، ڕه‌خنه‌ی زۆری له‌ کۆمه‌ڵی نه‌رویجی گرتووه‌، ده‌رباره‌ی چه‌وساندنه‌وه‌ی ژنان و نه‌بوونی 

ئازادی و هه‌ڵاواردنی ژنان له‌ کۆمه‌ڵدا.

 ئه‌مالیا‌ له‌ 22 ی ئۆگستی ساڵی 1846 له‌شاری بێرگن له‌نه‌رویج له‌دایکبووه‌.
 له‌ 3 ی ئۆکتۆبه‌ری 1864، باوکی له‌قوتابخانه‌ ده‌ری ده‌هێنێت و به‌ مێرد‌ی ده‌دات. دوو ڕۆژ پێس 
شووکردنه‌که‌ی مێرده‌که‌ی دیوه‌، کابرا ده‌ریاوان بووه‌ و ناوی مۆلێر بووه‌، له ‌ساڵی 1878 له‌مێرده‌که‌ی 

جیا ده‌بێته‌وه‌. 
 له‌ساڵی 1881 دێته‌ کریستیانیا)ئۆسلۆ( تا ساڵی 1884، له‌م ماوه‌یه‌دا دوو ڕۆمانی به‌ناوبانگ ده‌نووسێت) 

مادام هۆرێس( و )دوو هاوڕێ(.
له‌ساڵی 1882 دا هاوڕێیه‌تی له‌گه‌ڵ نووسه‌ری دانیمارکی، ئێریک سکرا‌م په‌یدا ده‌کات، دواتر عاشقی 

یه‌کترده‌بن، هه‌مان ساڵ میردی پێده‌کات. 
له‌هاوینی 1894 سه‌فه‌ری ڕوسیا ده‌کات، له‌ 1895 ده‌چێت بۆ پاریس ماوه‌یه‌ک له‌وێ ده‌بێت. 

له‌ساڵی 1899 له‌ ئێرک سکر‌م جیاده‌بێته‌وه‌. له‌ 15 ی مارسی 1905 ده‌مرێت.

